Նախագիծ
------------------------
Արձանագրային





<<ԳԻՏԱԿԱՆ ԵՎ ԳԻՏԱՏԵԽՆԻԿԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ
------------------------------------------------------------------------------------------------------------------




Հավանություն տալ <<Գիտական և գիտատեխնիկական գործունեության մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի նախագծին և այն սահմանված կարգով ներկայացնել Հայաստանի Հանրապետության Ազգային ժողով:





ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐ ԱՐՄԵՆ ԱՇՈՏՅԱՆ  













ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ



«ԳԻՏԱԿԱՆ ԵՎ ԳԻՏԱՏԵԽՆԻԿԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ


Հոդված 1. «Գիտական և գիտատեխնիկական գործունեության մասին» Հայաստանի Հանրապետության 2000 թվականի դեկտեմբերի 5-ի ՀՕ-119 օրենքի 16-րդ հոդվածը շարադրել նոր խմբագրությամբ.

<< Հոդված 16. Գիտական կադրերի պատրաստումը: Գիտական աստիճանները և            գիտական կոչումները
1. Գիտական կադրերի պատրաստման հիմնական ձևերն են` ասպիրանտուրա,  դոկտորանտուրա և հայցորդների համակարգ: Ասպիրանտուրայում և դոկտորանտուրայում, ինչպես նաև հայցորդների ուսուցման կարգը սահմանում է Հայաստանի Հանրապետության կառավարությունը:
2. Հայաստանի Հանրապետությունում սահմանվում են գիտության դոկտորի և գիտության թեկնածուի գիտական աստիճաններ, պրոֆեսորի և դոցենտի գիտական կոչումներ:
3. Գիտական աստիճանները շնորհում են գիտական կազմակերպություններին, բարձրագույն ուսումնական հաստատություններին առընթեր մասնագիտական խորհուրդները: Գիտական աստիճանները հաստատում և համապատասխան վկայագրերով ամրագրում է Հայաստանի Հանրապետության լիազոր մարմինը:
Գիտական աստիճանաշնորհման կանոնակարգը, ինչպես նաև վկայագրերի նմուշները  հաստատում է Հայաստանի Հանրապետության կառավարությունը:
 4.  Գիտական կոչումները շնորհվում են գիտական կազմակերպությունների  և բարձրագույն ուսումնական հաստատությունների գիտական խորհուրդները: Գիտական կոչումները հաստատում և համապատասխան դիպլոմներով ամրագրում է Հայաստանի Հանրապետության լիազոր մարմինը:
Գիտական կոչումների շնորհման  կանոնակարգը, ինչպես նաև դիպլոմների նմուշները  հաստատում է Հայաստանի Հանրապետության կառավարությունը:
    	5. Գիտական աստիճանների և գիտական կոչումների կարող են հավակնել այն անձինք, ովքեր ունեն բարձրագույն կրթություն (եռաստիճան բարձրագույն կրթական համակարգում՝ մագիստրոսի որակավորում), գիտության որոշակի բնագավառում՝ գիտական ավանդ, ըստ Հայաստանի Հանրապետության կառավարության կողմից սահմանված չափանիշների, և հանձնել են որակավորման քննություններ:
6. Գիտական աստիճանները և (կամ) կոչումները, որոնք շնորհվել են մինչև 1994 թվականը, պահպանում են իրենց իրավաբանական ուժը և հավասարեցվում են դրանից հետո շնորհված գիտական աստիճաններին և (կամ) կոչումներին:>>:

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:



































ՀԻՄՆԱՎՈՐՈՒՄ
«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին>> ՀՀ օրենքի նախագծի

	1.
	Անհրաժեշտությունը

	
	«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին>> ՀՀ օրենքի ընդունումը բխում է ոլորտում առկա խնդիրներից:    

	2.
	Ընթացիկ իրավիճակը և տվյալ բնագավառում իրականացվող քաղաքականությունը

	
	«Գիտական և գիտատեխնիկական գործունեության մասին» ՀՀ օրենքի (այսուհետ` օրենք) 16-րդ հոդվածի շարադրանքը խրթին է, պարունակում է  կրկնություններ, հասկացություններ, որոնք չեն բխում ոլորտը կարգավորող օրենքների էությունից և բովանդակությունից, ժամանակակից մոտեցումներից:

	3.
	Կարգավորման նպատակը և բնույթը

	
	Օրենքի 1-ին մասում, որպես գիտական կադրերի պատրաստման  ձև, նշված է օրդինատուրան: Համաձայն <<Բարձրագույն և հետբուհական մասնագիտական կրթության մասին>> ՀՀ օրենքի 8-րդ հոդվածի 4-րդ մասի` Հայաստանի Հանրապետությունում բարձրագույն մասնագիտական կրթությունն իրականացվում է բարձրագույն մասնագիտական հիմնական կրթական ծրագրերով` բակալավրի և մագիստրոսի (կլինիկական օրդինատորի):
Օրենքի 4-րդ և 5-րդ մասերում <<որպես կանոն>> արտահայտությունը տարաբնույթ ընկալումների տեղիք են տալիս, և  սահմանափակում է անձանց շրջանակը, ում կարող է շնորհվել գիտական կոչում: Հաշվի առնելով այն հանգամանքը, որ կոչումներ տրվում են տարիների վաստակի, գիտության ոլորտում ներդրած ավանդի և գիտամանկավարժական գործունեության  համար` օրենքի գործող 16-րդ հոդվածի փոփոխությունը կընձեռի հնարավորություն կառավարության սահմանած կարգով և չափանիշների հիման վրա գիտական կոչումներ շնորհել գիտության, բարձրագույն և հետբուհական մասնագիտական կրթության ոլորտի վաստակաշատ աշխատողներին: 

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ Բարձրագույն որակավորման հանձնաժողով, ՀՀ Կրթության և գիտության նախարարություն, ներգրավվել են նաև աշխատանքային խմբեր բուհերից և գիտական կազմակերպություններից: 

	6.
	Ակնկալվող արդյունքը

	
	Գիտամանկավարժական կադրերին պրոֆեսորի և դոցենտի գիտական կոչումներ շնորհելու նոր կարգի և նոր չափանիշների  հաստատումն է:




Արմեն Աշոտյան



ՏԵՂԵԿԱՆՔ
«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին>> ՀՀ օրենքի
նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Նախագիծն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ
«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին>> ՀՀ օրենքի 
նախագծի  ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Նախագծի ընդունմամբ այլ իրավական ակտերում փոփոխություններ  կատարելու  անհրաժեշտություն է  առաջանում:
























Ա Մ Փ Ո Փ Ա Թ Ե Ր Թ
«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություններ կատարելու մասին>>  ՀՀ օրենքի 
նախագծի վերաբերյալ դիտողությունների և առաջարկությունների

	Առարկության, առաջարկության հեղինակը¸
Գրության ստացման ամսաթիվը, գրության համարը
	
Առարկության,
 առաջարկության բովանդակությունը
	
Եզրակացություն
	
Կատարված փոփոխությունները

	1
	2
	3
	4

	ՀՀ աշխատանքի և սոցիալական հարցերի նախարարություն
	Նախագծի 1-ին հոդվածի 1-ին, 3-րդ և 4-րդ մասերը «կառավարությունը» բառից առաջ անհրաժեշտ է լրացնել <<Հայաստանի Հանրապետության>> բառերով:
	   Ընդունված է:
	Նախագծում կատարվել են համապատասխան փոփոխություններ:

	ՀՀ բնապահպանության նախարարություն

	Դիտողություններ և առաջարկություններ չունի:
	
	

	ՀՀ Էկոնոմիկայի նախարարություն
	Դիտողություններ և առաջարկություններ չունի:

	

	
 

	ՀՀ ֆինանսների նախարարություն
	Դիտողություններ և առաջարկություններ չունի:

	
	

	ՀՀ առողջապահության նախարարությաուն
	Դիտողություններ և առաջարկություններ չունի:
	


	


	ՀՀ մշակույթի նախարարություն
	
Դիտողություններ և առաջարկություններ չունի:
	
	

	ՀՀ արդարադատության նախարարություն
	1) նախագծի 1-ին հոդվածի 4-րդ մասով նախատեսված դրույթների համաձայն` ՀՀ կառավարության կողմից հաստատվում է գիտական կոչումների շնորհման կարգը, մինչդեռ նույն հոդվածի 3-րդ մասում սահմանված են դրույթներ ՀՀ կառավարության կողմից գիտական աստիճանա-շնորհման կանոնակարգը հաստատելու մասին: Այդ առումով հիշյալ մասերում նույն գործողության վերաբերյալ դրույթները կիրառվում են տարբեր բառակապակցություն-ների միջոցով, մինչդեռ անհրաժեշտ է վերոհիշյալ մասերում միևնույն միտքն արտահայտելիս օգտագործել նույն բառերը` հիմք ընդունելով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջները: 
2) Նախագծի 1-ին հոդվածի 4-րդ մասի 2-րդ պարբերության «և չափանիշները» բառերն անհրաժեշտ է հանել, քանի որ գիտական կոչումների շնորհ-ման կարգում պետք է կարգավորվեն նաև գիտական կոչումների շնորհման չափանիշների հետ կապված հարաբերությունները:

	Ընդունված է:

























Ընդունված է:

	Նախագծում կատարվել են համապատասխան փոփոխություններ:























Նախագծում կատարվել են համապատասխան փոփոխություններ:







Ղեկավարվելով ՀՀ կառավարության 2009 թվականի 
սեպտեմբերի 23-ի N 1104-Ն որոշման պահանջներով



ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ



«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի ընդունումը առողջապահության բնագավառի վրա ազդեցություն չի ունենա:


ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`
					                                      ԴԵՐԵՆԻԿ ԴՈՒՄԱՆՅԱՆ


Եզրակացություն
«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի  նախագծի սոցիալական պաշտպանության ոլորտում կարգավորման ազդեցության գնահատման


«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին»      Հայաստանի Հանրապետության օրենքի նախագծի (այսուհետ` նախագիծ) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի  թիվ 18-Ն որոշման համաձայն:
     	Նախագծի սոցիալական պաշտպանության ոլորտում կարգավորման  ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց  ինդիկատորների հիման վրա:
   	 Նախագիծը`
          ա) ռազմավարական կարգավորման  ազդեցության տեսանկյունից ունի չեզոք ազդեցություն,
 բ) շահառուների վրա կարգավորման ազդեցության տեսանկյունից` չեզոք ազդեցություն:


Կատարող` Ա. Մաթոսյան
Աշխատանքի և զբաղվածության վարչություն


ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ

«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:


Իրավական ակտերի փորձաքննության							Կ. ԽՏՐՅԱՆ
գործակալության պետ`                                        			      


ԵԶՐԱԿԱՑՈՒԹՅՈՒՆ

««Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի բյուջետային բնագավառում կարգավորման ազդեցության գնահատման 

Նախագծի հիմնավորման համաձայն, նախագծի նպատակը «Գիտական և գիտատեխնիկական գործունեության մասին» Հայաստանի Հանրապետության օրենքի 16-րդ հոդվածի շարադրանքն առավել հստակեցնելն ու ամբողջականացնելն է` օրենքը զերծ պահելով ոլորտը կարգավորող այլ օրենքների էությունից չբխող հասկացություններից և անհարկի կրկնություններից:
Հաշվի առնելով վերոգրյալը` գտնում ենք, որ պետական բյուջեի եկամուտների և ծախսերի վրա նախագծի ընդունման ազդեցությունը կլինի չեզոք:


ՊԱՎԵԼ  ՍԱՖԱՐՅԱՆ


ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի բնապահպանության բնագավառում  կարգավորման


1. «Գիտական և գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին»  Հայաստանի Հանրապետության օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:
         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:
         3. Օրենքի  նախագծով կատարվող փոփոխությունը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին  և պահանջներին չի հակասում: 
Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 
ԵԶՐԱԿԱՑՈՒԹՅՈՒՆ
«Գիտական և գիտատեխնիկական գործունեության մասին» ՀՀ օրենքում փոփոխություն կատարելու մասին» ՀՀ օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Գիտական և գիտատեխնիկական գործունեության մասին» ՀՀ օրենքում փոփոխություն կատարելու մասին» ՀՀ օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: 
Գնահատման նախնական փուլում պարզ է դարձել, որ Նախագիծը վերաբերում է կրթության և գիտության ոլորտում գիտական կադրերի պատրաստման ձևերին, գիտական աստիճաններին, ինչպես նաև գիտական կոչումներին և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
    ԷԿՈՆՈՄԻԿԱՅԻ ՆԱԽԱՐԱՐԻ
          ԱՌԱՋԻՆ ՏԵՂԱԿԱԼ                                                                  

ԿԱՐԻՆԵ ՄԻՆԱՍՅԱՆ





ԵԶՐԱԿԱՑՈՒԹՅՈՒՆ
«Գիտական եվ գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին»  ՀՀ օրենքի նախագծի  մրցակցության բնագավառում կարգավորման ազդեցության գնահատման

«Գիտական եվ գիտատեխնիկական գործունեության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է` 
Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 
Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
      ԷԿՈՆՈՄԻԿԱՅԻ ՆԱԽԱՐԱՐԻ
 		ՏԵՂԱԿԱԼ                         		   			
ԱՐԱ ՊԵՏՐՈՍՅԱՆ

